
1 Si apostol Pablo misulat: “Ang akong pag-
dagan dili kay walay-katinoan; ang akong pag-
panuntok dili ingon sa pagsuntok sa hangin.”
(1 Cor. 9:26) Gihisgotan ni Pablo dinhi ang
bug-os nga pagsentro sa iyang hunahuna sa
espirituwal nga mga tumong. Apan kini nga
prinsipyo mapadapat usab sa atong minister-

1. Sa unsang paagi mapadapat ang 1 Corinto 9:26 sa
atong ministeryo?

yo. Dili nato kawangon ang atong mahulag-
wayong mga suntok, o mga paningkamot,
aron daghan tag malampos. Sa unsang paagi?

2 Sangyaw Kon Asa ang mga Tawo: Si Pab-
lo ug ang ubang mga ebanghelisador sa unang
siglo misangyaw kon asa ang mga tawo. (Buh.
5:42; 16:13; 17:17) Busa kon daghan ang anaa
sa ilang balay inigkagabii, lagmit kini ang la-
bing maayong oras sa pagpamalaybalay. Dag-
han bang tawo sa estasyonan sa bus o tren sa
sayo sa buntag o sa hapon diin sila mopaingon
sa trabaho o mouli na sa balay? Kanus-a mag-
hugop ang mga tawo diha sa shopping mall
o mga palitanan? Tingali epektibo ang pag-
sangyaw sa kadalanan nianang panahona.

3 Magmaalamon sa Pagkobre sa Teritor-
yo: Dili usab nato kawangon ang atong mahu-
lagwayong mga suntok sa pagkobre sa atong
teritoryo. Pananglitan, inay kobrehan sa dako
kaayong grupo ang usa lang ka teritoryo, mas
maayong bahinon ang grupo aron sayon ki-
ning organisahon. Sa mga baryo usab, mas
dali natong makobrehan ang teritoryo ug mas
daghan ang masangyawan kon dili kaayo dako
ang grupo. Puwede bang makakuha tag per-
sonal nga teritoryo nga duol ra sa atong ba-
lay, aron diyutay rang panahon ang magugol
sa pagbiyahe?

4 Gitandi ni Jesus ang mga ebanghelisador
ngadto sa “mga mangingisda ug mga tawo.”
(Mar. 1:17) Ang tuyo sa mangingisda dili kay
maglagak rag pukot, kondili aron makakuha
ug isda. Busa, tinoon sa maayong mga mangi-
ngisda kon asa ug kanus-a sila lagmit makaku-
hag isda, ug mangisda dayon. Dili gayod nila
kawangon ang ilang mga paningkamot. Ingon
usab unta niana ang atong kakugi sa minister-
yo.—Heb. 6:11.

2. Sa unsang paagi atong masundog si Pablo ug ang
ubang mga ebanghelisador sa unang siglo kon ka-
nus-a ug asa mosangyaw?
3. Sa unsang paagi dili makawang ang atong mahu-
lagwayong mga suntok sa pagkobre sa atong teri-
toryo?
4. Unsay makatabang nato nga mahimong maa-
yong “mga mangingisda ug mga tawo”?

Ayaw Kawanga ang Imong
Mahulagwayong mga Suntok

SEMANA SA ENERO 9
Awit 53 ug Pag-ampo

Q Pagtuon sa Kongregasyon sa Bibliya:
bt kap. 15 �8-12, kahon sa p. 118 (25 min.)

Q Teokratikanhong Tunghaan sa Ministeryo:
Pagbasa sa Bibliya: Isaias 29-33 (10 min.)
Num. 1: Isaias 30:15-26 (4 min. o ubos pa)
Num. 2: Gibuhat ba ang Tawo Aron Lamang
Mabuhi sa Mubong Panahon ug Dayon Mama-
tay?—rs p. 132 �1–p. 133 �2 (5 min.)
Num. 3: Sa Unsang Paagi Mabalaan sa Dili-
Hingpit nga mga Tawo ang Ngalan ni Jehova?
—Mat. 6:9 (5 min.)

Q Tigom sa Pag-alagad:
Awit 61

5 min: Pahibalo.
10 min: Sangyawi Kadtong Nagsultig Laing
Pinulongan. Pakigpulong nga ipasukad sa Good
News for People of All Nations, panid 2. Ipapasun-
dayag ang usa ka presentasyon kon unsaon kini
paggamit.
10 min: Pamatuod nga ang Bibliya Inspirado
sa Diyos. Panaghisgot nga ipasukad sa Nanga-
tarongan, panid 76, parapo 5, hangtod sa pa-
nid 80, parapo 4.
10 min: “Ayaw Kawanga ang Imong Mahulag-
wayong mga Suntok.” Pangutanag tubag. Sa di-
hang hisgotan ang parapo 2, interbiyoha kadi-
yot ang magtatan-aw sa pag-alagad kon asa ug
kanus-a makaplagan ang mga tawo diha sa teri-
toryo.
Awit 115 ug Pag-ampo

SEMANA SA ENERO 16
Awit 98 ug Pag-ampo

Q Pagtuon sa Kongregasyon sa Bibliya:
bt kap. 15, kahon sa p. 121 (25 min.)

Q Teokratikanhong Tunghaan sa Ministeryo:
Pagbasa sa Bibliya: Isaias 34-37 (10 min.)
Num. 1: Isaias 35:1-10 (4 min. o ubos pa)
Num. 2: Si Jehova Takos sa Atong Pagsalig—Sal. 25:
1-5 (5 min.)
Num. 3: Sa Unsang Pasukaranan nga Kita Maka-
laom nga Mabuhi sa Walay Kataposan?—rs p. 133
�5-7 (5 min.)

Q Tigom sa Pag-alagad:
Awit 2

5 min: Pahibalo.
15 min: Sabta ang Panghunahuna sa Nangutana.
Pakigpulong nga ipasukad sa librong Tunghaan sa
Ministeryo, panid 66, parapo 1, hangtod sa panid 68,
parapo 3. Ipapasundayag kadiyot sa usa ka magma-
mantala nga nakigsulti sa kaugalingon kon unsa ka-
hay gihunahuna sa tagbalay nga bag-o lang nanguta-
na kaniya, ug dayon maghatag siyag maayong tubag.
15 min: Hupti Ninyo ang Maayong Panggawi Tali-
wala sa mga Nasod. (1 Ped. 2:12) Panaghisgot nga
ipasukad sa 2011 Tinuig nga Basahon, panid 123,
parapo 2, hangtod sa panid 124, parapo 1, ug pa-
nid 150, parapo 1-6. Pakomentoha ang mamiminaw
sa ilang nakat-onan.
Awit 97 ug Pag-ampo

1 Ang batid nga artesano daghag himan, ug siya
nahibalo kon kanus-a ug sa unsang paagi kini ga-
miton. Kita usab adunay lainlaing galamiton nga
motabang nato sa pagtuman sa atong buluha-
ton ingong mga ebanghelisador. Pananglitan, gi-
patik ang mga brosyur nga lainlaig ulohan aron
masangyawan nato ang “tanang matang sa kataw-
han.” (1 Cor. 9:22) Ang insert niini nga Ministeryo
naghisgot sa pipila niining mga brosyura, nagpa-
tin-aw kon kang kinsa kini gidisenyo, ug kon un-
saon kini pagtanyag.

2 Kon Kanus-a Gamiton ang mga Brosyur:
Ang artesano mogamit ug himan sa dihang kini

1. Sa unsang paagi ang epektibong mga ebanghelisador
sama sa batid nga artesano?
2. Kanus-a nato itanyag ang mga brosyur diha sa minis-
teryo?

kinahanglanon. Sa susama, motanyag tag bros-
yur kon nakita natong mapuslanon kini sa usa ka
tawo, dili kay sa mga bulan lang nga kini ang tan-
yag. Pananglitan, kon ang tanyag mao ang lib-
rong Gitudlo sa Bibliya, unya ang atong gisang-
yawan dili Kristohanon nga wala kaayoy interes
sa Bibliya, mas maayong itanyag nato ang nahia-
ngayng brosyur ug unya na lang itanyag ang Gi-
tudlo sa Bibliya kon naugmad na nato ang iyang
interes.

3 Gidayeg sa Kasulatan kadtong hanas sa ilang
buluhaton. (Prov. 22:29) Oo, wala nay laing bu-
luhaton karon nga mas hinungdanon pa kay sa
“balaang buluhaton sa maayong balita.” (Roma
15:16) Aron mahimong “usa ka mamumuo nga
walay angayng ikaulaw,” maningkamot tang ma-
hanas sa paggamit sa atong mga galamiton.
—2 Tim. 2:15.

3. Nganong kinahanglan tang mahanas sa paggamit sa
atong mga galamiton sa pagsangyaw?

Sangyawi ang “Tanang Matang
sa Katawhan”

SEMANA SA ENERO 23
Awit 89 ug Pag-ampo

Q Pagtuon sa Kongregasyon sa Bibliya:
bt kap. 15 �13-20 (25 min.)

Q Teokratikanhong Tunghaan sa Ministeryo:
Pagbasa sa Bibliya: Isaias 38-42 (10 min.)
Num. 1: Isaias 39:1–40:5 (4 min. o ubos pa)
Num. 2: Sa Unsang Paagi ang mga Kalaoman
sa Umaabot nga Kinabuhi Matuman?—rs p. 133
�8–p. 134 �2 (5 min.)
Num. 3: Ang Pagkalabaw sa Diyosnong Edukas-
yon—Filip. 3:8 (5 min.)

Q Tigom sa Pag-alagad:
Awit 69
10 min: Pahibalo. Isulti ang tanyag sa Pebrero, ug
ipapasundayag ang usa o duha ka presentasyon.
10 min: Unsay Atong Makat-onan? Panaghisgot.
Ipabasa ang Marcos 10:17-30. Hisgoti kon sa unsang
paagi kining mga tekstoha makatabang kanato sa
ministeryo.
15 min: “Sangyawi ang ‘Tanang Matang sa Ka-
tawhan.’ ” Pangutanag tubag. Hisgoti ang katuyo-
an sa matag brosyur diha sa insert. Dayon pagpilig
duha ka brosyur nga mapuslanon sa mga tawo diha
sa teritoryo. Hisgoti ang mga bahin sa mga brosyur,
ug ipapasundayag kon unsaon pagtanyag ang ma-
tag usa niini.
Awit 112 ug Pag-ampo



Ang Bibliya

U N S A Y M E N S A H E N I I N I ?

USA KA
BASAHON

TANANG TAWO

IKAW MAHIMONG

HIGALA SA DIYOS!

Gidisenyo aron mainteres kadtong limitadog edukasyon
o dili kaayo makamaong mobasa
Kon unsaon kini pagtanyag: “Sa imong hunahuna, posible kahang ma-
himo tang higala sa Diyos? [Patubaga. Dayon basaha ang Santiago 2:23.]
Kini nga brosyur gipatik aron matudloan ta kon sa unsang paagi mahi-
mo tang higala sa Diyos, sama kang Abraham.”
Sulayi kini: Sa unang pagduaw o kaha sa imong pagbalik, ipasundayag
ang usa ka pagtuon sa Bibliya. Mahimo ninyong hisgotan ang tibuok
leksiyon 1 o ang bahin lang niini.

Gidisenyo aron mainteres ang edukadong mga tawo nga
wala kaayoy kahibalo bahin sa Bibliya
Kon unsaon kini pagtanyag: Basaha ang 2 Timoteo 3:16, 17. Dayon isul-
ti kini: “Mouyon ka ba nga ang Bibliya inspirado sa Diyos? O para nimo
usa lang kini ka maayong basahon? [Patubaga.] Lainlaig opinyon ang
mga tawo bahin niini, apan among nakita nga diyutay ra ang nagsusi
sa Bibliya. [Basaha ang kasinatian ubos sa ulohan sa panid 3.] Gihisgo-
tan niini nga brosyur kon nganong angayng susihon sa mga tawo ang
Bibliya, bisag unsa pay ilang kagikan ug tinuohan.”
Sulayi kini: Kon dawaton sa tagbalay ang brosyur, isulti kini: “Gihuna-
huna sa daghang tawo nga dili na angayng basahon ang Bibliya kay ang
gibuhat sa relihiyon sukwahi sa gitudlo sa Bibliya. Inigbalik nako, mag-
hisgot kog usa ka pananglitan.” Inigbalik nimo, paghisgot ug pipila ka
impormasyon sa panid 4-5.

Imo Bang Gigamit Kini nga mga Brosyur?

TIPIGI
Gidisenyo aron mainteres kadtong wala kaayoy kahibalo sa
Bibliya, ilabina ang mga dili Kristohanon
Kon unsaon kini pagtanyag: “Gusto namong mahibaloan ang imong
opinyon sa giingon dinhi sa Kasulatan (o niining balaang basahon).
[Basaha ang Salmo 37:11, nga gihisgotan sa seksiyon 11.] Sa imong hu-
nahuna, maunsa kaha ang yuta kon matuman na kining tagnaa? [Patu-
baga.] Kini maoy usa ka pananglitan sa paglaom ug kahupayan nga ma-
pahimuslan sa mga tawo, bisag unsa pay ilang kultura ug tinuohan.”
Basaha ang parapo sa ibabawng bahin sa panid 3 ug itanyag ang brosyur.
Sulayi kini: Kon nagdumala kag pagtuon ginamit ang librong Gitudlo sa
Bibliya uban sa usa ka dili Kristohanon, paggahig pipila ka minuto sa
dili pa o human magtuon aron hisgotan ang usa ka seksiyon niini nga
brosyur aron mahatagan siyag ideya bahin sa Bibliya.

MAKAPATAGBAW NGA KINABUHI
Kon Unsaon Pag-angkon Niini

THE ORIGIN OF LIFE
FIVE QUESTIONS WORTH ASKING

Gidisenyo alang sa Kristohanong mga batan-on nga gitudloag
ebolusyon diha sa eskuylahan ug magamit usab sa
pagpangatarongan ngadto sa mga ebolusyonista, agnostiko,
ug ateyista (Kini nga brosyur dili itanyag sa pagpamalaybalay.)
Kon unsaon kini paggamit sa dihang makigsulti sa usa ka ebolusyonis-
ta o ateyista: “Halos tanang basahon karon sa siyensiya nagtudlog ebo-
lusyon. Sa imong hunahuna, teoriya lang ba ang ebolusyon o naes-
tablisar na kini karon nga kamatuoran? [Patubaga.] Aron makahimong
hustong desisyon, kinahanglang susihon nato ang tanang detalye. Gi-
hisgotan niini nga brosyur ang mga ebidensiya nga nakakombinsir sa
daghan nga ang kinabuhi gilalang.”
Sulayi kini: Inig-adto nimo sa eskuylahan, ibilin kini nga brosyur sa
imong lingkoranan ug panid-i kon mainteres ba niini ang imong mga
klasmet.

Gidisenyo aron mainteres kadtong dili relihiyoso
Kon unsaon kini pagtanyag: “Miduaw mi kay daghan karon ang gus-
tong makabatog malipayong kinabuhi. Apan kitang tanan may mga
problema. Gani, magpatambag ta sa atong suod nga paryente o higala
o magbasa tag mga basahon diha sa librarya o sa Internet. Sa imong
hunahuna, asa kaha ta makakitag kasaligang tambag? [Patubaga.] Wala
magdahom ang uban nga praktikal diay ang tambag sa Bibliya. Aniay
pananglitan. [Ipakita sa tagbalay ang kapitulo 2, ug basaha ang usa sa
gikutlo nga mga teksto.] Kini nga brosyur gipatik aron ta mahibalo kon
sa unsang paagi kita makapahimulos ug malipayong kinabuhi.”
Sulayi kini: Kon dawaton sa tagbalay ang brosyur, isulti kini: “Daghan
konog sayop ang Bibliya. Sa akong pagbalik, ipakita nako ang usa ka
pananglitan nga ang Bibliya tukma sa siyensiya. Tingali mainteres ka
ini.” Inigbalik nimo, hisgoti ang parapo 4 diha sa panid 12.

Gidisenyo aron mainteres ang mga Hindu
Kon unsaon kini pagtanyag: “Usa ka iladong pag-ampo sa mga taga-
India nag-ingon: ‘Tultoli ako sa kamatuoran aron mahaw-as ako sa kaba-
kakan. Gikan sa kangitngit, dad-a ako sa kahayag.’ Sa imong hunahuna,
importante bang simbahon ang Diyos diha sa gugma ug kamatuoran?
[Patubaga.] Matikdi ang giingon ni Jesus bahin niini.” Basaha ang Juan
4:24. Dayon basaha ang parapo 4 sa panid 3 ug itanyag ang brosyur.
Sulayi kini: Kon dawaton sa tagbalay ang brosyur, isulti kini: “Ang ubang
maalamong mga Hindu nag-ingon nga ang kamatuoran anaa ra sa
atong kasingkasing. Nag-ingon usab ang uban nga ang kamatuoran ma-
kita diha sa balaang kasulatan. Sa sunod, gusto nakong hisgotan nimo
kining pangutana sa kataposan sa parapo 3, panid 4: ‘Asa nato makap-
lagan ang kamatuoran gikan sa Diyos?’”

Gidisenyo aron mainteres ang mga Hudiyo
Kon unsaon kini pagtanyag: “Sukad pa kaniadto, ang mga tawo grabeng
nag-antos tungod sa gubat. Nganong duna gihapoy gubat bisag ang mga
tawo gustog kalinaw? [Patubaga.] Makapahupay kanato kining tagna ni
Isaias. [Basaha ang Isaias 2:4.] Apan makapangutana ta: Kanus-a ug sa
unsang paagi kaha matuman kining tagnaa? Nganong makasalig ta nga
ang Kasulatan maoy tuboran sa tinuod nga paglaom? Tubagon kana ni-
ining brosyura.”
Sulayi kini: Kon dawaton ang brosyur, ipakita sa tagbalay ang panid 16-
17 ug isulti kini: “Daghan ang nahinumdom sa grabeng kapintasan
sama sa Holocaust. Nakapangutana sila, ‘Kon dunay Diyos, nganong
iyang gitugotan ang pag-antos?’ Ato ning hisgotan inigbalik nako.”

Gidisenyo aron mainteres ang mga Hindu
Kon unsaon kini pagtanyag: “Daghan ang naguol sa pagkadaotan nga
ilang nakita sa kalibotan. Sa imong hunahuna, may adlaw ra kaha nga
hanawon sa Diyos kining mga problemaha? [Patubaga.] Kining tagnaa
makapahupay kanato. [Basaha ang Salmo 37:11.] Ang bag-o lang nakong
gibasa maoy gikan sa Bibliya, usa ka libro nga sagad gisayop pagsabot ug
wala ipadapat. Abi nimo ang Bibliya wala isulat para lang sa mga Ame-
rikano. Wala usab ipasiugda niini ang kolonyalismo o ang pagkalabaw
sa rasa sa usa ka tawo. Apan kini naghatag kanatog paglaom nga duol
nang hanawon sa Diyos ang atong mga problema. May mga prinsipyo
usab kini nga makatabang nato sa pagsagubang sa atong mga problema
karon. Kini nga brosyur naghatag ug dugang nga impormasyon.”
Sulayi kini: Sa imong pagbalik, human mahaling ang interes sa tagbalay,
ipakita kaniya ang mga hulagway sa panid 4-5 sa librong Gitudlo sa Bib-
liya. Pagbasag usa sa gikutlo nga mga teksto ug itanyag kini.

Gidisenyo aron mainteres ang mga Budhista
Kon unsaon kini pagtanyag ngadto sa edarang Budhista: “Tingali naba-
laka pod ka nga daghan kaayong daotang ideya nga nakaimpluwensiya
sa kabataan karon. Sa imong hunahuna, nganong misamot man ang
imoralidad sa mga batan-on karon? [Patubaga.] Nahibalo ka ba nga gi-
tagna na kini sa usa ka basahon nga dugay nang gisulat sa wala pa ma-
tukod ang mga relihiyon sa Hindu, Kristiyano, ug Muslim? [Basaha ang
2 Timoteo 3:1-3.] Di ba kining mga batasana anaa gihapon bisag nag-
uswag ang edukasyon? [Basaha ang bersikulo 7.] Kining basahona naka-
tabang nako sa pagsabot sa mga kamatuoran nga wala makat-oni sa ka-
daghanan. Gusto ka bang mobasa ini?”
Sulayi kini: Sa sunod nga pagduaw, human mahaling ang interes sa tag-
balay bahin sa Bibliya, ipakita kaniya ang mga pangutana sa likod nga
hapin ug ang kupon para sa librong Gitudlo sa Bibliya. Ingna nga nag-
dala kag kopya niini kon gusto niya kining makita. Ipakita kaniya ang
kaundan, ug hisgoti ang usa o duha ka parapo diha sa kapitulo nga
iyang pilion.



TINUOD NGA PAGTUO
Imong Yawi sa

Malipayong Kinabuhi

LASTING PEACELASTING PEACE
AND HAPPINESSAND HAPPINESS
How to find themHow to find them

�˚˘ �����ı�˘�˚˘ �����ı�˘
	˙ �	�	˙ �	�

	/, 
�3 .) ��,�#-�

Gidisenyo aron mainteres ang mga Insek
Kon unsaon kini pagtanyag: “Daghan kaayo tag problema karon nga ma-
kawala sa atong kalipay. Unsay makatabang nimo aron ka magmalipa-
yon bisag dunay mga problema? [Patubaga.] Daghan ang nagmalipayon
pinaagi sa pagsunod sa tambag sa Bibliya. [Basaha ang Salmo 119:1, 2.]
Ang uban nag-ingon nga ang Bibliya basahon lang kono sa mga Ameri-
kano. Apan matikdi kini. [Hisgoti ang parapo 16 sa panid 17.] Gihisgo-
tan niining brosyura kon sa unsang paagi atong makaplagan ang duma-
layong kalinaw ug kalipay.”
Sulayi kini: Kon dawaton sa tagbalay ang brosyur, basaha ninyo ang
unang tulo ka tudling-pulong sa parapo 18 sa panid 17 ug isulti kini: “Sa
akong pagbalik, akong ipakita nimo kon unsay giingon sa Bibliya nga
mahitabo sa umaabot.” Sa imong pagbalik, hisgoti ang usa sa mga pun-
to sa parapo 6 sa panid 30.

Gidisenyo aron mainteres ang mga Muslim diha sa komunidad nga
makatuon ra silag Bibliya
Kon unsaon kini pagtanyag: Ipakita ang hulagway sa panid 16-17 ug
isulti kini: “Lahi ra kaayo ni sa atong makita sa kalibotan karon. Sa
imong hunahuna, posible kahang maingon ini ang kalibotan sa uma-
abot? [Patubaga.] Matikdi ang gisaad sa Kasulatan. [Basaha ang usa sa
gikutlo nga mga teksto gikan sa imong Bibliya.] Kining brosyura mota-
bang nato nga maugmad ang tinuod nga pagtuo nga matuman gayod
ang maong mga saad.”
Sulayi kini: Sa dili ka pa mobiya sa una nimong duaw, papilia ang tag-
balay ug usa sa mga pangutana sa likod sa brosyur. Dayon ingna nga
mobalik ka aron tubagon kini ginamit ang brosyur.

Gidisenyo aron mainteres ang mga Muslim diha sa komunidad nga
makatuon ra silag Bibliya
Kon unsaon kini pagtanyag: “Sa akong nahibal-an, ang mga Muslim
nagtuo sa usa ra ka Diyos ug sa tanang propeta. Husto ba ko? [Patuba-
ga.] Gusto unta nakong basahon ang giingon sa usa ka propeta nga nag-
tagna nga ang yuta mahimong paraiso. Puwede ba? [Basaha ang Isaias
11:6-9.] Daghan ang nangutana kon unsaon kaha paghimo sa Diyos
kini nga kausaban. Gipakita niining brosyura ang giingon sa mga pro-
peta bahin niini.”
Sulayi kini: Kon dawaton sa tagbalay ang brosyur, isulti kini: “Ang Ka-
sulatan nag-ingon nga sa sinugdan ang tawo nagpuyo sa paraiso. Sa su-
nod higayon, gusto nakong tubagon kining pangutanaha, ‘Nganong
gitalikdan sa tawo ang giya sa Diyos ug gipapahawa sa paraiso?’” Sa
imong pagbalik, hisgoti ang ulohan nga nagsugod sa panid 6.

Ang emerhensiya kalit lang kaayo ug dili
mahibal-an. (Sant. 4:14) Busa ang usa
nga maalamon mangandam gayod kutob
sa mahimo. (Prov. 22:3) Nakadesisyon ka
na ba, ug imo na bang nasulat kon unsang
mga pamaagi sa pagtambal nga imong da-
waton? Makatabang kanimo ang video nga
Transfusion-Alternative Health Care—Meet-
ing Patient Needs and Rights, ang ikadu-
hang video diha sa DVD nga Transfusion-
Alternatives—Documentary Series. Samtang
imo kining tan-awon, hunahunaa ang
mga tubag sa mosunod nga mga panguta-
na. Tungod kay ang video dunay mubong
mga esena sa pag-opera, ang mga ginika-
nan nay mag-igo kon ila bang patan-awon
niini ang ilang gagmayng anak.

(1) Nganong gikonsiderar pag-usab
sa mga doktor ang pag-abonog dugo?
(2) Paghatag ug tulo ka pananglitan sa
komplikadong mga operasyon nga wa-
lay pag-abonog dugo. (3) Nganong lini-
bo sa mga doktor ug mga siruhano sa ti-
buok kalibotan ang andam motambal sa
mga pasyente nga walay pag-abonog dugo?
(4) Unsay gipadayag sa bag-ong mga pag-
tuon sa ospital bahin sa paggamit ug
dugo? (5) Unsang mga kapeligrohan ang
nalangkit sa pag-abonog dugo? (6) Unsay
konklusyon sa daghang eksperto bahin sa
mga kaayohan sa paggamit ug mga kapuli
sa dugo? (7) Unsay hinungdan sa anemia,
ug unsay mahimo aron matabang kini?
(8) Unsay himoon aron makagamag pu-
lang selula ang lawas sa pasyente? (9) Un-
sang mga teknik ang ginagamit aron
diyutay rang dugo ang mausik panahon sa
operasyon? (10) Epektibo ba ang kapuli sa
dugo alang sa mga bata o sa mga tawong
nameligro na ang kinabuhi? (11) Unsa
ang usa sa pangunang mga prinsipyo sa
maayong pag-atiman sa panglawas?

Sanglit depende na sa atong tanlag ang
pagdawat sa pipila ka paagi sa pagtambal
nga gihisgotan sa video, ayaw paghulat ug
emerhensiya una ka pa magdesisyon kon
unsay imong dawaton o dili. Ang kapitu-
lo 7 sa librong Gugma sa Diyos ug ang ki-
nutlong mga reperensiya niini ingon man
ang insert sa Enero 2007 nga Atong Minis-
teryo sa Gingharian makatabang nimo sa
paghimog maalamong desisyon. Dayon,
kon ikaw bawtismo, isulat ang imong
desisyon sa DPA card, ug dad-a ni kanu-
nay.

Andam Ka na ba
Kon May Emerhensiya?

Nakadesisyon ka na ba,
ug imo na bang nasulat
kon unsang mga pamaagi

sa pagtambal nga
imong dawaton?

SEMANA SA ENERO 30
Awit 30 ug Pag-ampo

Q Pagtuon sa Kongregasyon sa Bibliya:
bt kap. 16 �1-7, kahon sa p. 128 (25 min.)

Q Teokratikanhong Tunghaan sa Ministeryo:
Pagbasa sa Bibliya: Isaias 43-46 (10 min.)
Num. 1: Isaias 45:15-25 (4 min. o ubos pa)
Num. 2: Kon sa Unsang Paagi ang Pailob sa
Diyos Motultol sa Kaluwasan—2 Ped. 3:9, 15
(5 min.)
Num. 3: Importante ba nga Magminyo Subay
sa Legal nga mga Kinahanglanon?—rs p. 108
�1–p. 109 �2 (5 min.)

Q Tigom sa Pag-alagad:
Awit 87

5 min: Pahibalo. Ginamit ang sampol nga pre-
sentasyon sa panid 4, ipapasundayag kon unsa-
on pagsugod ug pagtuon sa Bibliya sa unang Sa-
bado sa Pebrero.
10 min: Unsay Angay Nakong Mahibaloan Ba-
hin sa Social Networking?—Bahin 1. Pakigpu-
long nga ipasukad sa Hulyo 2011 nga Pagmata!
panid 24-27 ug Pebrero 2012 nga Pagmata! pa-
nid 6-7.
20 min: “Andam Ka na ba Kon May Emerhen-
siya?” Pangutanag tubag. Gamita ang impor-
masyon sa una ug kataposang parapo alang sa
mubong introduksiyon ug konklusyon.
Awit 116 ug Pag-ampo



SEMANA SA PEBRERO 6
Awit 101 ug Pag-ampo

Q Pagtuon sa Kongregasyon sa Bibliya:
bt kap. 16 �8-12, kahon sa p. 132 (25 min.)

Q Teokratikanhong Tunghaan sa Ministeryo:
Pagbasa sa Bibliya: Isaias 47-51 (10 min.)
Num. 1: Isaias 51:1-11 (4 min. o ubos pa)
Num. 2: Unsang Pormal nga Kahikayan ang
Nalangkit sa Unang Kaminyoon?—rs p. 109 �3-4
(5 min.)
Num. 3: Nganong ang Diyos sa Gugma Molag-
lag man ug mga Tawo?—2 Tes. 1:6-9 (5 min.)

Q Tigom sa Pag-alagad:
Awit 36

5 min: Pahibalo.
10 min: Unsay Angay Nakong Mahibaloan Bahin
sa Social Networking?—Bahin 2. Pakigpulong nga
ipasukad sa Agosto 2011 nga Pagmata! panid 10-
13 ug Pebrero 2012 nga Pagmata! panid 8-9.
10 min: Lokal nga mga panginahanglan.
10 min: Mga Sugyot sa Pagtanyag sa mga Ma-
gasin sa Pebrero. Panaghisgot. Paggahin ug usa
o duha ka minuto aron hisgotan ang pipila ka arti-
kulo nga makapainteres sa inyong teritoryo. Dayon,
ginamit ang pangunang mga artikulo sa Bantaya-
nang Torre, pasugyota ang mamiminaw kon un-
sang makapainteres nga pangutana ang isukna ug
kon unsang tekstoha ang basahon. Kini usab ang
himoa para sa pangunang artikulo sa Pagmata! ug
sa usa pa ka artikulo niini kon may oras pa. Ipapa-
sundayag kon unsaon pagtanyag ang matag gula.
Awit 96 ug Pag-ampo

Makaiikag nga Report sa Kanataran

Nagsugod ang 2012 nga tuig sa pag-alagad nga may
tulo ka kinatas-ang ihap: (1) 176,505 ka magmamantala,
2% nga pag-uswag kay sa aberids sa miaging tuig;
(2) 30,075 ka regular payunir; ug (3) 204,202 ka pagtuon
sa Bibliya. Bisan sa mga baha ug bagyo nianang bulana,
masiboton gihapon ang mga igsoon. Mapasalamaton ta
kang Jehova niini nga pag-uswag.

˛ Tanyag sa Enero: Unsay Tinuod nga Gitudlo sa Bibli-
ya? Paningkamoting makasugod ug pagtuon sa Bibliya sa
unang duaw. Kon duna na niining libroha ang tagbalay
o dili gustong magtuon sa Bibliya, itanyag ang daandaang
magasin o bisan unsang brosyur nga makapainteres kani-
ya. Pebrero: Itanyag ang usa niini: Is There a Creator Who
Cares About You?, Ang Sekreto sa Kalipay sa Pamilya, Ang
Bibliya—Pulong sa Diyos o sa Tawo? Marso: Unsay Tinuod
nga Gitudlo sa Bibliya? Abril ug Mayo: Bantayanang Tor-
re ug Pagmata!
˛ Ang mga tigom nga sagad himoon sa Huwebes,
Abril 5, 2012 kinahanglang himoon sa laing adlaw aron
masaulog ang Memoryal human sa pagsalop sa adlaw.
˛ Espesyal nga Pakigpulong: Kini ang ulohan sa espes-
yal nga pakigpulong publiko sa semana sa Abril 2, 2012:
“Duol na ba Gayod ang Kataposan?” Walay kongregasyon
nga maghimo niini sa dili pa ang Memoryal sa Abril 5.
˛ Sugod sa Pebrero, ipahayag sa mga magtatan-aw sa sir-
kito ang bag-ong pakigpulong publiko nga “Misalig Ka ba
Kang Jehova?”

˛ Sugod sa gula sa Pebrero 1, 2012, ang publikong edis-
yong nga Ang Bantayanang Torre may bag-ong serye nga
nag-ulohang “Akong Leksiyon sa Bibliya.” Kini gidisenyo
nga gamiton sa mga ginikanan uban sa ilang mga anak
nga tres anyos ug paubos. Kini magpulipuli uban sa mga
serye nga “Tudloi ang Inyong mga Anak” ug “Alang sa
mga Batan-on.”

Pahibalo

Sa Pagsugod ug Pagtuon sa Bibliya
sa Unang Sabado sa Pebrero

“Sa imong hunahuna, duna bay organisas-
yon ang Diyos karon, o nakiglabot lang siya sa
mga indibiduwal? [Patubaga.] Matikdi ang gii-
ngon dinhi kon kinsa kaniadto ang giorganisar
sa Diyos.” Paklia ang panid 16 sa Pebrero 1 nga
Bantayanang Torre, ug hisgoti ninyo ang unang
sub-ulohan ug basaha ang usa sa gisitar nga mga
teksto. Itanyag ang mga magasin, ug ingnang
mobalik ka aron hisgotan ang sunod nga pangu-
tana.

34567 Pebrero 1
“Daghan nay naghisgot bahin sa Armagedon.

Sa imong hunahuna, may mahimo kaha ang
tawo aron dili kini mahitabo? [Patubaga.] Ma-
basa nato dinhi kon diin naggikan ang pulong
‘Armagedon.’ [Basaha ang Pinadayag 16:16. Da-
yon ipakita ang hapin sa magasin.] Gihisgotan
niining magasina ang tubag sa Bibliya niining
mga pangutanaha.”

!"#2 Pebrero
“Daghan karon ang malipay nga makigkomu-

nikar sa uban diha sa Internet. Sa imong huna-
huna, wala kaha kiniy kapeligrohan? [Patuba-
ga.] Mabasa nato sa Bibliya ang mga prinsipyo
aron malikayan ang kapeligrohan maylabot nii-
ni. [Paklia ang panid 6-9, ug hisgoti ang usa sa
mga pangutana ug ang usa ka tekstong gisitar.]
Kining magasina makatabang nimo nga mahi-
baloan ug malikayan ang kapeligrohan sa pag-
pakigkomunikar sa uban diha sa Internet.”

Sampol nga mga Presentasyon

